
Hyrje

Sémundjet infektive si: Tuberkulozi (TB),
COVID-19, HIV, Hepatiti B (HBV) dhe Hepatiti C
(HCV) pérbéjné njé barré té madhe globale pér
shéndetin publik. Sipas Organizatés Botérore té
Shéndetésisé (OBSH), ¢do vit ndodhin mbi 10
milioné raste té reja té TB, me rreth 1.5 milioné
vdekje (1). Pandemia COVID-19 ka prekur mé
shumé se 600 milioné njeréz, duke shkaktuar
mbi 6 milioné vdekje (3). HIV infekton aférsisht
38 milioné individé (10), ndérsa HBV dhe HCV
prekin pérkatésisht 296 milioné dhe 58 milioné
njeréz, me Hepatitin C qé kontribuon né 290,000
vdekje ¢do vit (9).

Vecantia e Kartrixhit GeneXpert dhe procesi i
automatizuar

Kartrixhi GeneXpert éshté njé sistem i mbyllur,
pa nevojén pér ndérhyrje té jashtme, duke
minimizuar rrezikun e kontaminimit dhe
gabimeve njerézor. Kartrixhi pérmban té gjithé
reagentét e nevojshém pér té kryer njé test
té vetém PCR pér njé patogjen specifik, si pér
COVID-19, TB, HIV, HBY, dhe HCV etj., duke e béré
até njé mjet té pérshtatshém pér diagnostikim
né pikén e kujdesit.

Cdo kartrixh éshté i dizajnuar pér té kryer té
gjitha fazat e njé testi PCR, duke pérfshiré
nxjerrjen e ADN-sé/ARN-sé, amplifikimin e
materialit gjenetik dhe detektimin e patogjenit.
Ky proces éshté plotésisht i automatizuar dhe i
ndaré né disa hapa brenda kartrixhit:

1.Futja e mostrés: Mostra biologjike (p.sh.,
gjak, sputum, plazmé, léngje trupore) futet né
kartrixh. Kartrixhi pérmban dhoma té vecanta ku
ndodhin té gjitha fazat e pérpunimit té mostrés,
duke siguruar njé proces té pastér dhe té sigurt
pa ndérhyrje njerézore. Shih figurén 1.

2.Lliza e qelizave: Né kété hap, gelizat nga
mostra lizohen pér té nxjerré ADN-né ose ARN-
né e patogjenit té synuar. Ky proces realizohet
automatikisht brenda kartrixhit, ku reagentét
kimik té pranishém ndihmojné né shpérbérjen e
gelizave dhe ¢lirimin e materialit gjenetik.

3. Amplifikimiimaterialit gjenetik: Pasi ADN-ja ose
ARN-ja éshté nxjerré, sistemi GeneXpert kryen
amplifikimin e sekuencave specifike té patogjenit
pérmes reaksionit zinxhiror té polimerazés (PCR).
Ky proces rrit numrin e kopjeve té sekuencés
gjenetike qé éshté objektivi i testit, duke béré té
mundur detektimin edhe té sasisé mé té vogél té
patogjenit né mostrén origjinale.

4.Detektimi i patogjenit: Gjaté amplifikimit,
pérdoren teknika té sofistikuara té fluorescencés
pér té monitoruar sekuencat e amplifikuara né
kohé reale. Nése detektohet prania e materialit
gjenetik té patogjenit, kjo sinjalizohet pérmes
ndryshimeve né intensitetin e fluorescencés,
duke treguar njé rezultat pozitiv.

5.Lleximi i rezultateve: Pas pérfundimit té
procesit té amplifikimit dhe detektimit, sistemi
GeneXpert analizon automatikisht té& dhénat dhe
gjeneron rezultatin e testit. Pajisja interpreton
sinjalet e gjeneruara nga fluorescenca pér té
treguar nése rezultati éshté pozitiv, negativ, ose
i pavlefshém. Rezultatet shfagen né ekranin e
pajisjes GeneXpert, duke e béré té lehté pér
mjekét qé té kené gasje té€ menjéhershme né
informacionin e nevojshém pér vendimmarrje
klinike. Shih figura 2.

6.Rezultatet e shpejta: | gjithé procesi ndodh
brenda mé pak se dy oré, duke ofruar njé rezultat
té shpejté dhe té sakté gé mund té ndihmojé
mjekét té marrin vendime té shpejta pér trajtimin
e pacientit.

Krahasuar me metodat konvencionale si: kultura
bakteriale apo testet serologjike, diagnostikimi
molekular éshté mé i shpejté, mé i ndjeshém
dhe me specifitet mé té larté. Pér shembull,
derisa kulturat e TB mund té zgjasin disa javé,
Xpert MTB/RIF Ultra ofron rezultate pér mé pak
se dy oré (6). Né rastin e COVID-19, RT-PCR ka njé
ndjeshméri dhe specifitet mé té larté se testet
antigjene (7).

Xpert MTB/RIF Ultra pér diagnostikimin e
tuberkulozit

Xpert MTB/RIF Ultra ka sjellé pérmirésime té
dukshme né diagnostikimin e TB, duke ofruar njé
limit detektimi (LoD) prej 16 CFU/mL, qé e bén té
afté pér té detektuar ngarkesa té uléta bakteriale
né mostrat pozitive (6). Testi ka njé ndjeshméri
prej 91.7% (95% Cl: 64.6-98.5%) dhe specifitet
prej 98.4%, duke e béré njé mjet té fugishém pér
diagnostikimin e TB pulmonare dhe zbulimin
e rezistencés ndaj rifampicinés, vecanérisht né
vendet me burime té kufizuara (6).

Rifampicina éshté njé prej antituberkularéve
mé té réndésishme pér trajtimin e TB-sé, dhe
rezistenca ndaj saj éshté njé tregues i forté pér
MDR-TB (tuberkulozi me rezistencé né disa
barna). Xpert MTB/RIF Ultra zbulon mutacionet
né gjenin rpoB, té cilat shkaktojné rezistencén
ndaj rifampicinés. Rifampicina pérzgjidhet pér
detektim sepse rezistenca ndaj saj &shté shpesh
e shogéruar me rezistencé ndaj isoniazidit, por
mutacionet pér isoniazidin jané mé komplekse
dhe kérkojné teste mé té specializuara pér t'u
identifikuar (6).

Mostrat e zakonshme pér testin Xpert
MTB/RIF Ultra jané sputumi (kélbaza), por
mund té pérdoren gjithashtu edhe Iéngjet
ekstrapulmonare si  léngu pleural apo
cerebrospinal. Procesi pérfshin pérpunimin
automatik té mostrés né kartrixhin Xpert, i cilimé
pas vendoset né pajisjen GeneXpert pér analizé.
Rezultatet jané té gatshme brenda mé pak se
dy oré. Ky test éshté vecanérisht i rekomanduar
pér pacientét me simptoma té dyshimta pér TB,
sidomos pér ata gé kané rifampiciné-rezistente

ose qé jetojné né vende me ngarkesé té
larté té TB.

Xpert Xpress SARS-CoV-2 pér
diagnostikimin e COVID-19

Xpert Xpress SARS-CoV-2 ofron njé limit
zbulimi prej 250 kopje/mL pér gjenet
N2 dhe E té SARS-CoV-2, duke lejuar
detektimin e hershém té infeksioneve
(7). Me njé ndjeshméri prej 97.8% dhe
specifitet prej 95.6%, ky test ofron rezultate
té shpejta dhe té sakta pér mé pak se njé
oré duke pérdorur teknologjiné RT-PCR né
kohé reale (7).

Mostra kryesore pér kété test éshté strisho
nazofaringeale ose orofaringeale, i cili
pérpunohet direkt né kartrixhin e testit qé
pérmban té gjithé reagentét e nevojshém
pér amplifikimin e ARN-sé virale. Brenda
njé ore, rezultatet jané té gatshme, duke
e béré kété test njé zgjedhje té shkélqyer
pér zbulimin e hershém té infeksionit te
pacientét me simptoma té COVID-19 ose
ata qé kané gené né kontakt té ngushté me
raste té konfirmuara (7).

Ky test éshté vecanérisht i pérshtatshém
pér pérdorim né mjedise klinike urgjente,
ku zbulimi i shpejté i SARS-CoV-2 éshté
thelbésor pér parandalimin e pérhapjes sé
infeksionit.

Xpert HIV-1 Viral Load pér monitorimin e
ngarkesés virale té HIV-1

Xpert HIV-1 ka njé limit detektimi prej
40 kopje/mL, duke ofruar njé metodé té
sakté pér monitorimin e ngarkesés virale te
pacientét me HIV. Testimi cilésor i HIV-1 ka
njé ndjeshméri prej 99.23% dhe specifitet
prej 98.91%, ndérsa testimi sasior ka njé
ndjeshméri prej 92.5% dhe specifitet prej
100%, duke siguruar monitorim té sakté té

pacientéve gé ndjekin terapiné ART (5).

Mostrat e pérdorura zakonisht pér kété test
jané plazma e gjakut, té cilat pérpunohen
automatikisht né kartrixhin Xpert pér té
matur ngarkesén virale. Rezultatet dalin
brenda 90 minutave, duke e béré testin té
pérshtatshém pér monitorimin e rregullt té
pacientéve gé ndjekin terapiné ART (5).

Ky test rekomandohet pér té gjithé
pacientét qé jané duke ndjekur terapi pér
HIV dhe kané nevojé pér monitorim té
vazhdueshém té ngarkesés virale, pér té
siguruar gé trajtimi &shté efektiv dhe pér té
zbuluar ¢do shenjé té hershme té déshtimit
té terapisé.

Xpert HBV Viral Load pér monitorimin e
ngarkesés virale té Hepatitit B

Xpert HBV Viral Load ofron njé limit
detektimi prej 10 IU/mL, duke e béré té
mundur detektimin e hershém dhe té sakté
té ngarkesés virale te pacientét me Hepatit
B. Testi ka treguar njé ndjeshméri prej
98.2% dhe specifiké prej 99.7%, duke ofruar
rezultate té besueshme pér mé pak se njé
oré (4). Kjo e bén njé vegél té fugishme pér
marrjen e vendimeve klinike té shpejta dhe
té sakta pér menaxhimin e pacientéve me
HBV (4).

Mostrat e zakonshme pér kété test jané
plazma ose serumi nga pacientét. Pas
marrjes sé& mostrés, ajo pérpunohet né
kartrixhin pérkatés té Xpert HBV Viral
Load, ku pas amplifikimit t& ADN-sé virale,
rezultatet jané gati pér mé pak se njé oré

(4).

Ky test éshté vecanérisht i rekomanduar
pér pacientét e diagnostikuar me Hepatit
B, duke u pérdorur pér té monitoruar
ngarkesén virale dhe pér té vlerésuar

Figura 1. Teknikét laboranté duke punuar me mostra té HIV-it dhe kartrixhe t& GeneXpert né

Departamentin e Mikrobiologjisé, IKShPK.

pérgjigjen ndaj trajtimit antiviral.

Xpert HCV Viral Load pér monitorimin e
ngarkesés virale té Hepatitit C

Xpert HCV Viral Load mat ngarkesén
virale té Hepatitit C (HCV) né plazmén ose
serumin nga pacientét e infektuar. Duke
pérdorur teknologjiné RT-PCR, testi zbulon
ARN-né e virusit né njé volum prej 1000 pL
té mostrés. Limiti i detektimit (LoD) éshté
4.91 1U/mL (95% Cl: 3.17 deri 10.69 IU/mL),
me njé ndjeshméri prej 100% (95% Cl: 94.6
deri 99.9%) dhe specifitet prej 100% (95%
Cl: 75.9 deri 99.4%) (8).

Ky test éshté thelbésor pér monitorimin
e pérgjigjes terapeutike te pacientét qé
ndjekin trajtimin antiviral pér Hepatitin
C, duke ofruar rezultate té shpejta dhe té
sakta pér té vlerésuar progresin e terapisé.
Mostrat kryesore jané plazma ose serumi,
té cilat pérpunohen automatikisht né
sistemin GeneXpert. Rezultatet dalin pér
105 minuta, duke e béré kété test njé
zgjedhje ideale pér mjediset me burime té
kufizuara (8).

Testi rekomandohet pér pacientét
e diagnostikuar me Hepatit C pér
monitorimin e ngarkesés virale dhe
vlerésimin e pérgjigjes ndaj trajtimit.

Pérfundim

Xpert MTB/RIF Ultra, Xpert Xpress SARS-
CoV-2, Xpert HIV-1 dhe Xpert HBV/HCV
Viral Load kané sjellé njé revolucion né
diagnostikimin e sémundjeve infektive
pérmes ndjeshmérisé dhe specifikés sé
larté, duke ofruar rezultate té shpejta
brenda njé ose dy orésh. Kéto teknologji
kané njé réndési té vecanté né mijedise
me burime té kufizuara, ku diagnostikimi i
shpejté dhe i sakté éshté jetik pér shpétimin

e jetéve dhe pér pérmirésimin e trajtimit klinik.

Pérparésia kryesore e kétyre testeve éshté aftésia
e tyre pér té pérmirésuar ndjeshém menaxhimin
klinik t& sémundjeve si TB, COVID-19, HIV dhe
Hepatiti, duke mundésuar zbulimin e hershém
té patogjenéve dhe reduktimin e pérhapjes sé
tyre. Kjo jo vetém qé ndikon né pérmirésimin e
cilésisé sé kujdesit pér pacientét, por gjithashtu
ndihmon né marrjen e vendimeve terapeutike
mé té shpejta dhe mé té informuara, duke
kontribuar né njé trajtim mé té suksesshém dhe
mé efektiv.

- T \ ,J._- - ,.-77_7_7... ;é‘_—
Figura 2. Teknikét laboranté duke analizuar rezultatet né GeneXpert pér SARS CoV-2 né Departamentin
e Mikrobiologjisé, IKShPK.

